
GOUVÈNÈ HOCHUL ANONSE KÈK ETAP POU AVANSE KAPASITE ENTELIJANS 
ATIIFISYÈL NAN SUNY AK FÈ NEW YORK LIDÈ NASYONAL NAN AI  

  
Pwal poze baz pou pote pouvwa AI nan kanpis SUNY yo epi ankouraje rechèch 

responsab  
  

Sant SUNY INSPIRE a pral ogmante rechèch AI ak bousdetid pou avanse byen 
piblik  

  
Nouvo Depatman AI ak Sosyete nan kanpis SUNY yo chwazi yo pral ankouraje 

inovasyon ak amelyore lavi  
  

Nouvo pwogram chatbot (wobo-tchat) pral pèmèt chak elèv, pwofesè, ak 
anplwaye SUNY yo sèvi ak AI ki responsab pou kou, pwojè ak rechèch  

  
  
Gouvènè Kathy Hochul jodi a te anonse plis etap pou garanti plas New York nan tèt 
rechèch sou entèlijans atifisyèl (Artifical Intelligence, AI). Nouvo Sant SUNY INSPIRE a 
pral ogmante rechèch AI ak bousdetid pou avanse byen piblik Anplis de sa, kanpis 
SUNY yo chwazi yo pral kreye Depatman AI ak Sosyete pou ankouraje inovasyon ak 
amelyore lavi. SUNY pral kreye tou yon nouvo pwogram chatbot jeneratif AI ki ka 
adapte pou kou, rechèch, ak pwojè elèv yo. Jis kèk semèn apre yo fin jwenn 275 milyon 
dola nan bidjè ane fiskal 2025 la pou Empire AI, pwogram sa yo pral pami premye etap 
yo pou pote pouvwa AI bay elèv SUNY yo, ankouraje rechèch ak devlopman 
responsab, epi avanse AI pou byen piblik la.   
  
"Nou p ap tann pou nou kòmanse pote pouvwa AI bay elèv nou yo", Gouvènè Hochul 
te deklare. "Empire AI pral pozisyone New York nan tèt endistri k ap boujonnen sa a, 
ak elèv SUNY k ap pyonye rechèch ki pral transfòme fason Nouyòkè yo ap viv lavi yo 
pou yo vinpi bon."  
  
An patenarya ak Inivèsite Eta New York la (State University of New York, SUNY) epi 
bati sou travay Gwoup Travay sou Entèlijans Atifisyèl (Artificial Intelligence Task Force) 
SUNY an, Gouvènè Hochul te anonse:  

 Lansman Sant SUNY INSPIRE. Rezo Inovan pou Sant Pyonye nan Rechèch ak 
Ekselans AI SUNY an pral pèmèt SUNY ogmante rechèch AI ak bousdetid ki fè 



avanse byen piblik la, atire finansman rechèch federal pou etidyan ak pwofesè, 
epi pwofite Empire AI atravè kat Sant Inivèsite SUNY yo: University at Albany, 
Binghamton University, University at Buffalo, ak Stony Brook University.  

 Kreyasyon Depatman ak Sant AI ak Sosyete a atravè kanpis SUNY yo 
chwazi yo. Depatman ak Sant yo pral ogmante patisipasyon kominote a nan AI, 
adrese konsiderasyon etik devlopman ak evolisyon itilizasyon AI nan sosyete a, 
epi avanse rechèch ak inovasyon pou exploiter pouvwa done yo yon fason 
responsab.  

 Estaj rechèch AI pou elèv SUNY yo. SUNY ap dedye 45 estaj rechèch ete 
peye pou pwojè ki konsantre sou itilizasyon AI pou byen piblik la atravè Fon 
Ekselans pou Rechèch Ete Rektè a.  

 Nouvo pwogram chatbot pral fè SUNY vin pi gwo sistèm edikasyon ki 
konpatib ak yon gwo modèl Lenguistik AI nan mond lan. Chatbot yo pral 
pèmèt elèv yo devlope pwojè, aprann nan men pwofesè yo ak kamarad yo epi 
kominike avèk titè ki baze sou AI ki adapte pou bay asistans nenpòt lè/nenpòt 
kote. Lè yo fòme modèl sa yo nèt sou done espesifik SUNY, yo ka kenbe 
pwoblèm konfidansyalite, sekirite ak entegrite edikasyon. SUNY pral kontinye 
aplike règ ak estanda solid tou pou anpeche yo kopye travay lòt moun epi asire 
ekselans akademik.  

  
CUNY ap travay tou pou devlope pwogram menm jan an nan kanpis li yo, ki bati sou 
angajman 75 milyon dola nan Simons Foundation, ki enkli $50 milyon dola pou etabli 
CUNY kòm yon sant pou syans enfòmatik ak 25 milyon dola pou sipòte patenarya 
CUNY nan Empire AI a.  
  
Rektè SUNY an, John B. King, Jr., te deklare, "Gouvènè Hochul ap prepare etap la 
pou Eta New York pwofite entèlijans atifisyèl, pote inovasyon nan edikasyon, kondwi 
rechèch, ak ranfòse lidèchip ekonomik nan espas mondyal sa a. Chèchè ak pwofesè 
SUNY yo pare pou sipòte travay sa a—avèk envestisman ak resous sinifikatif Eta New 
York nan konsòsyòm Empire AI ak Sant SUNY INSPIRE a—ak sistèm SUNY ak kanpis 
nou yo anvi kontinye ak teknoloji sa a, sou plan etik ak estratejik."  
  
Rektè CUNY an, Félix V. Matos Rodríguez te deklare, "CUNY bat bravo pou inisyativ 
klèvwayan Gouvènè Hochul pou elaji rapidman aksè ak teknoloji entèlijans atifisyèl nan 
Eta New York. Nou remèsye Simons Foundation ak Simons Foundation International 
pou envestisman istorik yo nan CUNY, ki pral sipòte Inivèsite a kòm yon sant pou syans 
enfòmatik ak patenarya li nan Empire AI. Inisyativ sa a pral ede asire ekite nan teknoloji 
ak elaji aksè ak inovasyon ki pi rapid devlope pou divès etidyan ak pwofesè CUNY yo, 
epi pèmèt yo pwofite potansyèl AI pou sèvi byen piblik la."  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "AI ap pwouve li se youn nan teknoloji ki pi revolisyonè nan 
lavi nou. New York ap fè envèstisman pou asire eta a se yon lidè nan inovasyon sa yo, 
yo tout ak yon konsantre sou aplikasyon etik. Anons jodi a konplete inisyativ Empire AI 
Gouvènè Hochul la lè li bay sistèm inivèsite klas mondyal eta a plis pouvwa pou 



pouswiv pwogrè responsab nan AI pou kreye travay demen yo, epi atire envestisman 
nan New York."  

  
Pwogram Inovasyon Gouvènè Hochul  
Angajman Gouvènè Hochul pou fè avanse lidèchip New York nan entèlijans atifisyèl 
chita sou pi gwo ajanda li a pou elaji devlopman teknoloji dènye kri nan Empire State la. 
Gouvènè Hochul te anonse dènyèman ke Direktè Egezekitif Jeneral IBM Arvind Krishna 
ak Direktè Egezekitif Jeneral Girls Who Code Doktè Tarika Barrett pral ko-prezide 
nouvo Konsèy Konsiltatif Teknoloji k ap Emèje a – yon gwoup endepandan lidè endistri 
ki responsab pou enfòme ak akselere transfòmasyon New York pou tounen yon sant 
pou kwasans ak inovasyon. Gouvènè a te siyen anvan sa lejislasyon istorik Green 
CHIPS New York pou estimile rechèch, devlopman ak fabrikasyon semi-kondiktè nan 
Eta New York epi li te anonse yon patenarya 10 milya dola pou pote rechèch pis 
pwochèn jenerasyon an nan Konplèks NanoTech Albany NY CREATES la. Gouvènè a 
te kontinye fè avanse yon Inisyativ Syans Lavi 620 milyon dola pou sipòte inovasyon 
nan rechèch byomedikal. Epi, atravè envestisman estratejik tankou inisyativ 113.7 
milyon dola Battery-NY, Gouvènè Hochul te ankouraje kwasans dirabilite, teknoloji vèt, 
ak ekonomi depo enèji nan Eta New York.  
  
Ajanda inovasyon Gouvènè a te katalize gwo envestisman piblik ak prive, ki transfòme 
ekonomi New York epi kreye travay ki byen peye nan lavni. Dènyèman, 
GlobalFoundries te anonse yon envestisman 11.6 milya dola pou elaji kanpis 
fabrikasyon pis li yo nan Rejyon Kapitòl New York, sa k ap kreye 1,500 djòb dirèk ak 
plizyè milye djòb endirèk. An 2022, Micron te anonse yon envestisman 20 ane, 100 
milya dola pou kreye yon kanpis megafab nan Sant New York, k ap kreye 50,000 nouvo 
djòb dirèk ak endirèk epi debloke plizyè santèn milyon dola nan benefis kominote a. 
Inisyativ Syans Lavi Gouvènè a te ede solidifye seleksyon New York pou 300 milyon 
dola Chan Zuckerberg Biohub New York, yon sant rechèch byomedikal nan Vil New 
York, ak gwo envestisman Schrödinger, Inc., Deerfield Discovery and Development, ak 
lòt biznis syans lavi yo. Nan kòmansman ane sa a, National Science Foundation te 
anonse tou yon envestisman 160 milyon dola nan Motè Estokaj New Energy New York 
nan Inivèsite Binghamton pou etabli yon sant pou inovasyon, tradiksyon teknoloji, ak 
devlopman mendèv pou ogmante kapasite endistri batri domestik la.  
  
Aksè ak resous enfòmatik ki alimante sistèm IA yo koute chè anpil epi difisil pou jwenn. 
Resous sa yo de pli zan pli konsantre nan men gwo konpayi teknoloji yo, ki kenbe gwo 
kontwòl ekosistèm devlopman IA a. Pa konsekan, chèchè yo, òganizasyon enterè piblik 
yo ak ti konpayi yo ap rete dèyè, sa ki gen gwo enplikasyon pou sekirite IA ak sosyete a 
an jeneral. Empire AI pral konble vid sa a epi akselere devlopman IA ki santre sou 
enterè piblik la nan Eta New York. Pèmèt rechèch ak devlopman pyonye nan IA sa a 
pral ede tou enstitisyon edikatif yo mennen nan jèn antrepriz teknoloji lavni yo ki 
konsantre sou IA, pou mennen nan ogmantasyon travay.  
  
Konsòsyòm Empire AI a pral genyen sèt enstitisyon fondatè ki baze nan New York: 
Inivèsite Columbia (Columbia University), Inivèsite Cornell (Cornell University), Inivèsite 
New York (New York University), Enstiti Politeknik Rensselaer (Rensselaer Polytechnic 



Institute), Inivèsite Eta New York (State University of New York, SUNY), Inivèsite Vil 
New York (City University of New York, CUNY) ak Enstiti Flatiron (Flatiron Institute) Lè 
nou ogmante kolaborasyon ant enstitisyon rechèch klas mondyal Eta New York yo, 
Empire AI pral pèmèt rive nan anplè ki pa posib pou yon sèl inivèsite atenn poukont li, 
bay otonomi ak atire gwo pwofesè ak elaji opòtinite edikatif yo, epi mennen nan yon vag 
inovasyon responsab ki pral ranfòse anpil ekonomi eta nou an ak sekirite nasyonal nou. 
Empire AI pral ebèje nan University at Buffalo.  
  
Inisyativ la pral finanse pa plis pase 400 milyon dola nan envestisman piblik ak prive, ki 
gen ladan yon envestisman sibvansyon kapital 250 milyon dola, ak 25 milyon dola sou 
dizan nan finansman SUNY. Pwojè a pral resevwa tou plis pase 125 milyon dola nan 
men enstitisyon fondatè yo ak lòt patnè prive, tankou Fondasyon Simons ke Enstiti 
Flatiron travay pou li pou avanse rechèch atravè metòd enfòmatik, ak Tom Secunda, 
ko-fondatè Bloomberg LP ak Secunda Family Foundation, ki bay plizyè milyon dola pa 
ane nan sibvansyon pou konsèvasyon, swen sante, avansman syantifik ak lòt kòz.  
  
Anplis de sa, nan kad bidjè a, Gouvènè Hochul te siyen lejislasyon pou priyorize 
itilizasyon IA ki san danje ak etik pandan eta a kontinye devlope anprent IA li. 
Lejislasyon an gen ladann yon egzijans pou tout fòm kominikasyon politik – tankou imaj, 
videyo, odyo, tèks oswa nenpòt reprezantasyon teknolojik nan diskou oswa konduit – 
divilge itilizasyon medya ki materyèlman twonpè.  
  
Prezantasyon State University of New York  
State University of New York se pi gwo sistèm konplè nan edikasyon siperyè nan 
Etazini, epi plis pase 95 pousan nan tout Nouyòkè yo ap viv nan yon distans 48 km de 
nenpòt nan 64 fakilte oswa inivèsite SUNY yo. Nan tout sistèm nan, SUNY gen kat sant 
sante akademik, senk lopital, kat lekòl medikal, de lekòl dantè, yon lekòl dwa, pi ansyen 
lekòl maritim nan peyi a, sèl kolèj optometri eta a, epi li jere yon Laboratwa Nasyonal 
Depatman Enèji Etazini. An total, SUNY sèvi anviwon 1.4 milyon etidyan nan tout pòtfèy 
kou ak pwogram kredi epi ki pa mande kredi, edikasyon kontinyèl ak pwogram 
sansibilizasyon kominotè yo. SUNY an siveye prèske yon ka nan rechèch akademik 
nan New York. Depans pou rechèch yo nan tout sistèm nan te prèske 1.1 milya dola 
nan ane fiskal 2023 an, ki gen ladan gwo kontribisyon nan men etidyan ak pwofesè yo. 
Genyen plis pase twa milyon ansyen etidyan SUNY nan monn lan epi youn sou chak 
twa Nouyòkè ki genyen yon diplòm inivèsitè se yon ansyen etidyan SUNY. Pou jwenn 
plis enfòmasyon sou fason SUNY kreye opòtinite, vizite www.suny.edu.  

